
ТИНТИУЛЕ

Оюмла эм комментарийле

Ахыры 2-чи бетдеди.

1.Къабарты-Малкъар Республи-
каны Президентини «Къабарты-
Малкъар Республиканы къырал 
саугъаларыны юсюнден» 2002 
жылда 28-чи апрельде чыгъарыл-
гъан 51-чи номерли Указына эмда 
Къабарты-Малкъар Республиканы 
къырал саугъаларыны юсюнден бу 
Указ бла къабыл кёрюлген Болумуна 
быллай тюрлениуле кийирирге:

а) Указны 1-чи пунктунда «беш» 
дегенни орунуна «жети» деп жа-
заргъа;

б) Къабарты-Малкъар Республи-
каны къырал саугъаларыны юсюн-
ден Болумда:

текстде тюбеген «Президент» 
деген сёзню орунуна тийишли бо-
лушлада «Башчы» деп жазаргъа;

2-чи пунктун жангыдан былай 
жазаргъа:

«2.Илму эмда техника жаны бла 

Илму-практика конференцияны 
ача, кардиология араны баш врачы 
Нодар Шарданов къонакъла, за-
ман табып,  Къабарты-Малкъаргъа 
келгенлери ючюн ыспас этгенди. 
КъМР-ни кардиология арасы Астра-
ханьда ара бла байламлыкъны эрт-
теден бери жюрютгенин айтханды. 

- Биз шёндю операция этилирге 
тийишли пациентлерибизни ары 
жиберебиз. Ол жаланда жолну жу-
уукълугъу бла байламлы тюйюлдю. 
Болсада ол жанын да биз кесибизни 
ишибизде эсге алабыз. Астра-
ханьны клиникасында бийик про-
фессионализм болгъаны ала бла 
байламлыкъ жюрютюуде бютюнда 
ышаныулукъ береди. Ала бюгюн 
бизге, кеслерини коллегаларына, 
юч жылны ичинде бардыргъан 
ишлерини, къаллай сынау жыйыш-
дыргъанларыны юслеринден айты-
рыкъдыла. Бизге саусузларыбызгъа 
диагнозну тюз салыуда болушурукъ 
эки тынгылы аппарат да келтирген-
диле. Ол а пациентлерибиз, башха 

Астраханьны кардиологлары 
сынауларын айтхандыла

КъМР-ни Башчысы Арсен 
Каноковну буйругъу бла къурал-
гъан правительстволу комиссия 
республикалы сабий клиника 
больницада балала къыйын 
ауруугъанлары себепли ёлген-
лерин тохташдыргъанды. Аны 
юсюнден  бараз кюн журналист-
ле бла тюбешиуде комиссияны 
членлери айтхандыла. Анга 
башчылыкъ премьер-министр 
Иван Гертер этеди.

Эсигизге салайыкъ, жылны аллын-
да 3-чю январьдан 11-чи январьгъа 
дери  бу саулукъ сакълау  учрежде-
нияда 8 сабий ёлгенди. Алай аны 
юсюнден жамауатха жаланда эки 
ыйыкъ озгъандан сора белгили бол-

Врачла къолдан келгенни 
этгенлери тохташдырылгъанды

гъанды. Биринчиден,    бу жарсыулу 
иш  Жангы жылны солуу кюнле-
ринде  электричество ёчюлгенини 
эмда медикле керекли болушлукъ 
этмегенлерини хатасындан болгъан-
ды деген хапар жюрюгенди. Алай 
врачла уа сабийле къыйын саусузла 
болгъанларын айта эдиле. 

21-чи январьда уа Арсен Кано-
ков бу иш бла байламлы тинтиуле 
бошалгъынчы КъМР-ни саулукъ 
сакълау министри Фатимат Амшо-
кованы ишинден эркин этгенди эмда  
бу иш нек болгъанын тинтир мурат 
бла энчи комиссия къуралгъанды. 
Баш кюн Саулукъ сакълау министер-
ствода саулукъ сакълау-контроль  
комиссия тинтиуле бардыргъанды. 

Анга сабийлери ёлген анала, жалын-
чакъсыз экспертле, саулукъ сакълау 
учрежденияланы баш врачлары 
къатышхан эдиле.  Журналистле бла 
тюбешиуде да анда ачыкъланнган 
шартланы юслеринден билдирген-
диле. 

Иван Гертер, бу кюнледе сабий-
лери  ауушхан  анала бла тюбешип, 
аланы жарсыуларына, тарыгъыу-
ларына тынгылагъанын айтханды. 
«Анала врачланы ахырда терсле-
мейдиле, ала къолларындан келген-
ни этгенлерин айтадыла. Жаланда 
медсестрала хыны этгенлерине 
тарыкъгъандыла», - дегенди.

Ахыры 2-чи бетдеди.

 Къабарты-Малкъар Республиканы Башчысы Арсен 
Каноков Россейни юг жанында халкъларыны форумла-
рына къатышханды. Бу жыйылыу РФ-ни Правительство-
суну Председатели Владимир Путинни башчылыгъында 
Кисловодскеде бардырылгъанын эсигизге салабыз.

Аны юсюнден кесини оюмун айта, Арсен Каноков 
анда миллетле аралы халлагъа, Юг эмда Север-Кавказ 
федеральный округланы социальный эмда экономика 
жаны бла айнытыуну амалларына айырып эс бурулгъа-
нын чертгенди.

-Владимир Владимирович Путин Север Кавказда 
болумну тамыры бла тюрлендириу, аны халкъыны 
жашауун игилендириу, регионнга инвестиция барырча 
этиу  къыралны башчыларыны баш борчларындан бири 
болгъанын бир кере айтып къоймагъанды. СКФО-
ну 2025 жылгъа дери айнытыуну стратегиясында да 
къурулушну, отлукъ-энергетика комплексни, жашау 
журт-коммунальный мюлкню,эл мюлкню,туризмни, 
транспорт инфраструктураны айнытыуну кючлендирирге 

Арсен КАНОКОВ:

25-чи январьда КъМКъУ-да Сту-
денчествону кюнюне аталып тёре-
ли «Мисс Студенчество» конкурс 
бардырылгъанды. Анга сегиз къыз 
къатышхандыла. Таулу студентка 
Къалабекланы Жаннета «Мисс 
оригинальность» деген сыйлы атха 
тийишли болгъанды. «Мисс Студен-
чествогъа» уа быйыл КъМКъУ-ну 
медицина колледжини студенткасы 
Карина Бакова сайланнганды.

Къалабекланы Жаннета, Карина 
Бакова, Мадина Ципинова, Карина 
Алоева, Лиана Водахова, Рузана 
Тенгизова, Марьяна Безирова, Али-
на Гегиева «визитная карточка», 
«интеллектуал конкурс», «чыгъар-
мачылыкъ», «ашха фахму», «дефи-
ле» номинациялада эришгендиле. 
Ала жырлай, тепсей, лакъырда эте 
билгенлерин кёргюзтгендиле. Эки 
минутну ичинде сейирлик причёска 
этген неда интеллектуал конкур-
сда соруулагъа терк жууап берип 
баргъан тынч тюйюлдю. Болсада 
къызла КъМКъУ-ну ректору Барасби 
Карамурзовну эм преподавательле-
ни ёхтемлендирген болмаса, уял-
тмагъандыла.

Интеллектуал конкурсда Рузанна 
Тенгизовагъа «Сен къайсы жашны 
сайларыкъ эдинг: «БМВ»-сы» огъесе 
«Мерседеси» болгъаннымы?» - деп 
соргъанларында, къыз арсарсыз: 
«Сюйгеними», - дегенди. 

Кесини сайлагъан усталыгъыны 
юсюнден айта тургъанлай – Рузана 
тарыхчы боллукъду – сюйген жашы 

Россейни деменнгилилиги эмда кючлюлюгю 
аны халкъыны кёп миллетли болгъанындады

белгиленеди. Социальный сфераны юсюнден айтханда, 
билим бериу, саулукъ сакълау, спорт,культура, жаш 
тёлю политика, миллетле эмда динле аралы халла баш 
магъаналы ишле болгъанлай къаладыла. Къыралны 
жанындан этилген битеу мадарла регионубузну тутхучлу 
айныуун жалчытырыкъларына ишексизме.

Аны бла бирге Владимир Путинни «Россей:миллет 
вопрос» деген статьясында жазгъан бу оюмун да дурус 
кёреме: «Бизни деменнгили къыралыбызны сакъларыкъ 
граждан эмда миллетле аралы келишиулюкдю. Россей-
ни деменнгилилиги эмда кючлюлюгю аны халкъыны 
кёп миллетлигиндеди». Бу форум да властьла миллет-
ле аралы келишиулюкню сакълар эмда кючлендирир, 
миллет сылтаула бла къаугъала чыкъмаз ючюн къолдан 
келгенни аямазгъа итиннгенлерине шагъатлыкъ этеди. 
Жарсыугъа, аллай къаугъала уа къыралыбызда бола-
бола турадыла. Ала болмаз ючюн а, хар гражданинни 
да къолайлыгъын игилендирирге, ол кеси регионунда 
тынч-ырахат жашарча этерге керекди. 

Ол жаны бла мадарла этиле да башланнгандыла. 
Сёз ючюн, КъМР-де файда келтирлик, кёп ишчи жерле 
да къурарыкъ уллу инвестиция проектлени жашауда 
бардырыугъа къырал гарантияла бериледиле. Алада 
белгиленнген ишле тамамлансала, жаш тёлюге да иш 
излей башха регионлагъа кетерге тюшмез.

Уллайгъанланы социальный жаны бла къоруулау не 
халда болгъанына да эс бурулгъанды, ол санда тарлыкъ 
сынагъан ветеранланы жашау журтла бла жалчытыу-
ну, аскерчилени, аладан башхаланы да пенсияларын 
кётюрюуню юсюнден да айтылгъанды. Владимир 
Владимирович граждан пенсияла дайым да кётюрюле 
барлыкъларын къатлап  айтханды. Ол а бизни пенсия-
чыларыбызны ыразы этмей къоярыкъ тюйюлдю.

Къысхасы, форум къуру Север Кавказны угъ-
ай, битеу къыралыбызны да адамларын тынгысыз 
этдирген,жарсытхан кёп соруулагъа жууапла бергенди. 
Мен «битеу къыралыбызны» деп бошдан айтмайма. 
Терроризм,экстремизм,коррупция, башха миллетле-
ни кёрюп болмау север-кавказ регионладан башха 
жерледе да бардыла. Жарсыугъа, ала битеу Россейге 
жайылгъандыла, миллетге, диннге да къарамай. Аны 
себепли къыралыбызны бирлигин сакълар, миллетле 
аралы келишиулюкню кючлендирир ючюн, биз барыбыз 
да бирча кюреширге керекбиз.

Электрокючню багъ-

асы юсюбюздеги жыл-

ны биринчи жарымында 

кётюрюллюк тюйюлдю. 

Аны юсюнден «Каббал-

кэнерго» ачыкъ акционер 

обществону эм алгъын 

Север Кавказны регионла 

аралы сетевой компания-

ны («МРСК» СК) бойсуну-

уунда болгъан электрокюч 

сатыучу башха компани-

яланы генеральный ди-

ректоруну къуллугъун тол-

тура тургъан Жангораз-

ланы Къыралбий пресс-

конференцияда айтханды. 

 -«Каббалкэнерго» ОАО 

бюгюнлюкде Къабарты-

Малкъарны хайырланы-

учуларына электрокюч-

ню ышаннгылы бериучю 

компанияды, -  дегенди 

Жангураз улу. -2012 жыл-

ны биринчи жарымында 

Къабарты-Малкъар Респу-

бликада хайырланыучула-

ны битеу категорияларына 

электрокючге тёлеулени 

озгъан жыл декабрь айда 

жюрюген орталыкъ багъа-

ла бла тергерге деп алай 

оноу этгенбиз.   

Тийишли обращение бла 

биз республиканы бир-бир 

жерлеринде хайырланы-

учуланы электрокюч бла 

жалчытыучу башха компа-

ниялагъа де сёлешгенбиз.

Бир къауум заман мын-

дан алгъа Север-Кавказ 

федера льный  округну 

субъектлеринде электро-

кючню оптовый эм розни-

ца рынокларыны ишлеу-

леринде энчи жорукъла 

къабыл этилген эдиле. 

Аны хайыры бла опто-

ПРЕСС-КОНФЕРЕНЦИЯ

Электрокючню багъасы 
кётюрюллюк тюйюлдю

вый рынокда сатып алгъан 

электрокючню багъасы эки 

кереге азайгъанды. Ол а 

аны багъасын республика-

ны хайырланыучуларына да 

тюшюрюрге онг берликди. 

Сёз ючюн, СКФО-да 2010-

2014 жылланы ичинде 45,6 

миллиард чакълы сом эко-

номия этилликди, ол санда 

Къабарты-Малкъарда - 6 

миллиард.

Дагъыда Жангоразланы 

Къыралбий электрокючню 

физический эм юридиче-

ский лицолагъа тарифле 

бла байламлы бир къауум 

вопросланы юслеринден 

да тынгылы айтханды. Сёз-

ге, энчи иеликде болгъан 

объектлени излемлерин 

жалчытхан электрокючню 

багъасы, ол коммерциялы 

ишге хайырланса, бир тюр-

лю багъа бла тергеледи, 

коммунальный излемлеге 

къоратылса уа - башха тюр-

лю.

Электрокючню тёлеулерин 

да энди комиссиясыз Сбер-

банкны банкоматларында, 

аны Интернетде «Сбербанк-

ОнЛайн» сайтында эм ахча 

тёлеучю «QIWI» терминал-

лада берирге онг барды.

Пресс-конференцияны 

ахырында Жангоразланы 

Къыралбий  бизни республи-

када регионла аралы Бирик-

ген контакт ара ишлегенини 

юсюнден да билдиргенди. 

Республиканы хайырланыу-

чулары (Нальчикде жашагъ-

анладан сора) соруулары 

болса, ары 8-800-200-99-97 

телефон бла сёлеширге 

эркиндиле, дегенди.    

УЛБАШЛАНЫ Мурат.

Къабарты-Малкъар Республиканы Президентини 
«Къабарты-Малкъар Республиканы къырал 

саугъаларыны юсюнден» 2002 жылда 
28-чи апрельде чыгъарылгъан 51-чи номерли 

Указына эмда Къабарты-Малкъар Республиканы 
къырал саугъаларыны юсюнден бу Указ бла 

къабыл кёрюлген Болумуна тюрлениуле 
кийириуню юсюнден

Къабарты-Малкъар Республиканы Башчысыны 

У К А З Ы

Къабарты-Малкъар Республиканы 
Башчысы                                                             А.КАНОКОВ
Нальчик шахар, 2012 жылда 24-чю январьда, №7-УГ

эки саугъа, литература эмда ис-
кусство жаны бла беш саугъа, 
хар бири 150 минг сом ёлчемде 
тохташдырылады.»;

12-чи пунктну экинчи  абзацы 
кючюн тас этгеннге санаргъа.

2.«Къабарты-Малкъар Респу-
бликаны Президентинде Къа-
барты-Малкъар Республиканы 
къырал саугъалары жаны бла 
комиссияны къауумун къабыл 
кёрюуню юсюнден» Къабарты-
Малкъар Республиканы Прези-
дентини 2006 жылда 31-чи мартда 
чыгъарылгъан 38-УП номерли 
Указыны 2-чи пунктуну «а» под-
пункту, «б» подпунктуну экинчи эм 
ючюнчю абзацлары кючлерин тас 
этгеннге санаргъа.

3.Бу Указ официальный халда 
басмаланнган кюнден башлап 
кючюне киреди.

Кенгеш

шахарлагъа, республикалагъа 
бара турмай, диагностиканы мын-
да тохташдырыргъа онг берликди 
деп, къонакълагъа да ыразылыгъ-
ын билдиргенди.

Анатолий Нечипоренко да, ке-
сини докладын башлардан алгъа, 
аланы клиникаларыны директору 
профессор Дмитрий Тарасовну 
атындан уллу китапны саугъагъа 
бергенди. Анда  уа бу араны эм 
Астраханьны врачлары этген 
ишни юсюнден айтылады.

Нодар Шорданов да, аллай 
профессионалны атындан саугъа 
къоллу болуп, ахшы сёзлени эшит-
генине ыразылыгъын билдирип, 
къонакъла саулай да Къабарты-
Малкъарны атындан, бютюнда 
аланы болушлукълары тийген 
пациентледен, директор Дмитрий 
Тарасовха бла Сеченовну атын 
жюрютген академиягъа къызыу 
салам берирлерин тилегенди.

Нальчикде коммерция 

объектлени жангы жылгъа 

бек иги жасагъанланы 

конкурсуну итоглары чыгъ-

арылгъандыла.  Сатыу-

алыу, ара аш-азыкъ эм 

халкъны жашау жумушла-

рын жалчытхан объектле 

байрамгъа къалай ариу 

хазырланып тюбегенлери-

ни тёрели шахар конкурсу 

да бошалгъанды, деп бил-

диргендиле бизге Нальчик 

шахар округну жер-жерли 

а д м и н и с т р а ц и я с ы н ы 

пресс-службасындан.

Шахарны администра-

циясыны сатыу-алыу эм 

предпринимательствогъа 

б о л у ш л у к ъ  эт и у  жа н ы 

бла управлениясы жангы 

жылгъы байрамланы ал-

лында быллай конкурсну 

жыл сайын бардырыучуду. 

Жюри юч номинацияда 

хорлагъанланы тохташды-

рады: сатыу-алыуда, ара 

аш-азыкъда эм халкъны 

Итогла

Эм омакъ 
тюкенлеге - саугъала

жашау жумушларын жал-

чытыуда.

Бу жол биринчи жерле бу 

тюкенлени коллективлерине 

берилгендиле: «Даната» 

(таматасы А.Дадова), би-

стро «Минутка» (З.Даурова) 

э м  а р и ул у к ъ н у  с а л о н у 

«Френч» (Геккиланы Р.). 

Экинчи жерге гипермаркет 

«Дея» (М.Шибзухов), кафе 

«Космос» (Л.Лампежева), 

ариулукъну салону «Диа-

на» (О.Согова) чыкъгъан-

дыла. Ючюнчю жерге уа 

сатыу-алыу ара «Горный» 

(Г.Портова), «Шапард» тю-

кен (Черкесланы С.), кафе 

«Де Марко» (Л.Темерезова) 

ие болгъандыла.

Хорлагъанлагъа диплом-

ла, ахча саугъала берил-

ликдиле, биринчи эм экин-

чи  даража лы дипломла 

алгъанлагъа уа дагъыда 

«Нальчик» газетде реклама 

жер бёлюнюрюкдю.    

Бизни корр.

Бу кюнледе КъМР-ни Жамауат 
палатасыны кезиулю жыйылыуу 
болгъанды.  Анда  бу учрежденияны 
башчысы Пшикан Таовну  палата 
2011 жылда бардыргъан ишини эм 
республикада граждан общество-
ну къурауну юсюнден докладын 
къабыл кёргендиле эм жууукъ за-
манда аны толусунлай тинтирге оноу 
этилгенди. 

Жамауат палатада Жаш тёлю со-
ветни башчысы Нафисат Тхамокова 
ала озгъан жыл къаллай жумушла 
тамамлагъанларыны юсюнден 
айтханды. Ол билдиргеннге кёре, 
ала кёп тюрлю соруулагъа къа-
рагъандыла. Ол санда жаш тёлю 
организацияла бла бирге ишлеу-
ге, саулукълу жашау бардырыуну 
муратларын кенг жайыугъа, жаш 
адамланы чыгъармачылыкъ тири-
ликлерин айнытыугъа да. 

Советни башламчылыгъы бла 
регионда организациялагъа мюлк-
техника базасы болгъан эм инфор-
мация-методика жаны бла болуш-
лукъ этген майдан къуралгъанды. 
25-чи октябрьде биригиулени баш-
чылыры бла болгъан жыйылыуда уа 
алагъа къырал оноулагъа къатышы-
уну амаллары ангылатылгъандыла. 
Дагъыда Советни башламчылыгъы 
бла организацияла бирге ишлерча 
системаны игилендириуню юсюн-
ден да оноу этилгенди. 

Талай жандауурлукъ акция да 
бардырылгъанды. Сёз ючюн, Ул-
лайгъан адамланы кюнлеринде 
ала, жаш адамланы да чакъы-
рып, абаданла бла тюбешгендиле. 
Алагъа  «Амикс» къауум, С. Арен-
гольд, культура колледжни студент-
лери эм башхала да къатышып, 
концерт кёргюзтгендиле. Аны баш 

Озгъан жыл Къабарты-

Малкъар Республиканы 

агропромышленность ком-

плексин айнытыугъа 1,9 

миллиард сом бёлюннген-

ди. Аны юсюнден КъМР-ни  

Эл мюлк министерствосу-

ну пресс-службасындан 

билдиргендиле.

Бу финанс болушлукъну 

ёлчеми 2010 жыл бла тен-

глешдиргенде 124 процент 

болгъанды. Федеральный 

бюджетден бёлюмню ай-

нытыугъа 1,5 миллиард, 

къалгъаны уа республи-

каны бюджетинден тюш-

генди.

Тюзюнлей эл-мюлкню 

айнытыугъа эки бюджет-

СУБСИДИЯЛА

Болушлукъ 
бериу ёсгенди

ден да 1,6 миллиарддан 

артыкъ сом къоратылгъан-

ды. Ол ахчаны асламысы эл 

мюлк производствону айны-

тыугъа эм билеклик этерге 

субсидиялача берилгенди. 

«Эллени  2012  жылгъа 

дери социа льный жаны 

бла айнытыу» федеральный 

программа бла белгиленн-

ген ишлени жашауда бар-

дырыргъа озгъан жыл кёп 

къалмай 200 миллион сом 

къоратылгъанды. Ол санда 

127 миллион чакълы сом 

федеральный бюджетден 

келгенди эм 70-ден артыкъ 

миллион сом а республика-

ны бюджетинден.

Бизни корр.

Жамауат палата

Ахшы атламла
борчу, дейди Нафисат Тхамокова, 
жамауат къартланы проблемала-
рына эс бурурча этергеди эм жаш 
тёлюде тамата адамгъа намыс 
эте билиуню къайтарыргъады. 

Дагъыда советни келечиле-
ри акъылбалыкъ болмагъанла 
тюзетиу учреждениялагъа нек 
тюшгенлерин билир муратда Со-
ветская станицадагъы юйретиу 
колониягъа баргъандыла. Анда 
тургъан жашла бла къызла сё-
лешиулени кезиуюнде советни 
келечилери аланы тап жашаугъа 
къайтарырча болушлукъ этери-
клерин айтхандыла. Нафисат 
Тхамокова дагъыда 2012 жылда 
белгиленнген ишлени юсюнден 
да билдиргенди.

Пшикан Таов, Жаш тёлю совет 
кёп болмай къуралгъанын чертип, 
ала аслам жетишим болдургъан-
ларын айтханды. Сизни борчугъуз 
-  жаш адамлагъа законну ангы-
латыргъа, ала жамауат жаша-
угъа тири къатышырча этергеди, 
дегенди ол. 

Жамауат палатаны члени 
Анатолий Канунников Россейни 
Югуну халкъларыны форумуну 
юсюнден информация бергенди. 
Ол Къабарты-Малкъарны делега-
циясыны санында Путин бла тю-
бешиуге къатышханды. Ала анда 
къыралда болгъан проблемаланы 
тинтгендиле, аланы тамамлауну 
жолларын излегендиле.

Жыйылыуну ахырында Жа-
мауат палатаны граждан обще-
ствону къурауда ишин мындан 
ары да тири бардырыргъа оноу 
этилгенди.

КУЛЬЧАЛАНЫ Зульфия.

Конкурс

Усталыкъ 
бла мадарлылыкъ

аны аллында тобукъланып, юйюр 
къураргъа тилегенди. Розаладан 
букет Рузаннаны кесинден эсе уллу 
эди! Къыз жюзюкню алгъанды, 
студентлени къызыу къарслары 
аны оноууна къууаннганларын бил-
диргендиле. Не сейир, битеу бу иш 
номерге кирмей эди, конкурсну 
къурагъанла аны юсюнден зат да 
билмеген эдиле!

Ма алай, оюн халда озгъанды 
байрам. Конкурсха дери универ-
ситетни битеу факультетлери, кол-

леджлери миллет ашланы кёрмю-
чюн къурагъан эдиле. Байрамгъа 
келген къонакъланы барысы да 
сыйланнгандыла, байрам быллай 
жарыкъ халда баргъанына жюрек 
ыразылыкъларын билдиргендиле. 
КъМКъУ-ну жыр ансамбли «Амикс», 
тепсеу коллективи «Каллисто» уа 
къууанчха энчи къууат бергендиле.

БАЙСЫЛАНЫ Марзият.
Суратла ХОЛАЛАНЫ 

Марзиятныдыла. 

Къалабекланы Жаннета. Карина Бакова.

 Нальчикде кардиология арада «Современные хирурги-
ческие и интервенционные методы лечения сложных нару-
шений ритма и проводимости» деген ат бла илму-практика 
конференция болгъанды. Ол теманы кеслерини сынауларыны 
юсюнден бизни республиканы врачларына айтыргъа Астра-
хань шахарда кардиология араны бёлюмюню башчысы 
Анатолий Нечипоренко, бу араны поликлиника бёлюмюню 
таматасы Ольга Кондратьева, Москвада Сеченов атлы ме-
дицина академияны профессору Николай Неминущий эм 
башхала келгендиле.

Ахыры. Аллы 1-чи бетдеди.

Документле

Май районну Сарский хутору-
ну къатында Асанланы Магомет, 
жер алып, малла тутуп башлагъ-
ан кюнден бери да аны фермер 
мюлкюнде бола туруучубуз. Кер-
тисин айтханда, былайда тынгы-
лы къош болур деп ийнаннган 
да къыйын эди. Алай иш кёллю 
жашла эки-юч жылны ичинде иги 
атламла этгендиле. Бюгюнлюкде 
150 тууар тутадыла, 50 ийнек 
сауадыла. Хар кюнден 1,5 тонна 
сют сатып, ахча да тюшюредиле. 

Малчы къошну таматасы Атак-

Айныуну жолунда

Къошну таматасы Атаккуланы 
Исмайыл. 

Малчы Асанланы Азамат.  

 Бахсан шахар территориялы айырыу комисси-
яны къол кётюрюрге эркинлиги болгъан членини 
полномочиялары болжалдан алгъа тохтатылгъан-
лары бла байламлы эмда «Россей Федерацияны 
гражданларыны айырыу эркинликлерини бла 
референдумгъа къатышыргъа эркинликлерини 
баш гарантияларыны юсюнден» 2002 жылда 12-
чи июньда 67-ФЗ номерли Федеральный законну 
26-чы статьясыны 6-чы пунктуна тийишлиликде 
Къабарты-Малкъар Республиканы Айырыу ко-

«Россей Федерацияны гражданларыны айырыу 
эркинликлерини бла референдумгъа къатышыргъа 
эркинликлерини баш гарантияларыны юсюнден» 
2002 жылда 12-чи июньда 67-ФЗ номерли Феде-
ральный законну 20-чы,22-чи, 26-чы статьялары-
на, «Къабарты-Малкъар Республиканы Айырыу 
комиссиясыны юсюнден» Къабарты-Малкъар 
Республиканы 2003 жылда 18-чи февральда чыгъ-
арылгъан 23-РЗ номерли Законуну 2-чи статьясыны 
«е» пунктуна, «Къабарты-Малкъар Республикада 
территориялы айырыу комиссияланы юсюнден» 
Къабарты-Малкъар Республиканы 2003 жылда 8-чи 
январьда чыгъарылгъан 1-РЗ номерли Законуну 
2-чи статьясына, Къабарты-Малкъар Республиканы 
Айырыу комиссиясыны Шогенова Оксана Саражди-
новнаны  Чегем территориялы айырыу комиссияны 
къол кётюрюрге эркинлиги болгъан членинден эр-

Бетуганов Ислам Хабиловични Чегем территориялы айырыу комиссияны къол 
кётюрюрге эркинлиги болгъан членине салыуну юсюнден

Къабарты-Малкъар Республиканы Айырыу комиссиясыны

Б Е Г И М И

кин этиуню юсюнден» 2012 жылда 17-чи январьда 
чыгъарылгъан 23/1-5-чи номерли бегимине тийиш-
лиликде Къабарты-Малкъар Республиканы Айырыу 
комиссиясы бегим этеди:

1.Бетуганов Ислам Хабиловични Чегем террито-
риялы айырыу комиссияны къол кётюрюрге эркин-
лиги болгъан членине салыргъа. Ол 1985 жылда 
туугъанды, бийик профессионал билими барды, 
«Колос» эл мюлк кредит-потребитель коопераци-
яны баш бухгалтериди. Комиссияны къауумуна 
аны «Справедливая Россия» политика партияны 
Къабарты-Малкъар Республикада регион бёлюмю 
кёргюзтгенди.

2.Бу бегимни асламлы информация органлада 
басмаларгъа эмда Къабарты-Малкъар Республи-
каны Айырыу комиссиясыны Интернет-сайтына 
салыргъа.

Айырыу комиссияны Председатели                      В.М.ГЕШЕВ
Айырыу комиссияны    Секретары                        АТМЫРЗАЛАНЫ И.А.

«Россей Федерацияны гражданларыны айырыу 
эркинликлерини бла референдумгъа къатышыргъа 
эркинликлерини баш гарантияларыны юсюнден» 
2002 жылда 12-чи июньда 67-ФЗ номерли Феде-
ральный законну 20-чы,22-чи, 26-чы статьялары-
на, «Къабарты-Малкъар Республиканы Айырыу 
комиссиясыны юсюнден» Къабарты-Малкъар 
Республиканы 2003 жылда 18-чи февральда чыгъ-
арылгъан 23-РЗ номерли Законуну 2-чи статьясыны 
«е» пунктуна, «Къабарты-Малкъар Республикада 
территориялы айырыу комиссияланы юсюнден» 
Къабарты-Малкъар Республиканы 2003 жылда 8-чи 
январьда чыгъарылгъан 1-РЗ номерли Законуну 
2-чи статьясына, Къабарты-Малкъар Республиканы 
Айырыу комиссиясыны Исаенко Владимир Влади-
мировични Май территориялы айырыу комиссияны 
къол кётюрюрге эркинлиги болгъан членинден эркин 
этиуню юсюнден» 2012 жылда 17-чи январьда чыгъа-

Атабиева Татьяна Николаевнаны Май территориялы айырыу комиссияны 
къол кётюрюрге эркинлиги болгъан членине салыуну юсюнден

Къабарты-Малкъар Республиканы Айырыу комиссиясыны

рылгъан 23/2-5-чи номерли бегимине тийишлиликде 
Къабарты-Малкъар Республиканы Айырыу комис-
сиясы бегим этеди:

1.Атабиева Татьяна Николаевнаны Май терри-
ториялы айырыу комиссияны къол кётюрюрге 
эркинлиги болгъан членине салыргъа. Ол 1968 
жылда туугъанды, орта профессионал билими 
барды, Май муниципальный районну жер-жерли 
администрациясыны граждан болумну актларын 
жазыучу бёлюмюню специалистиди, комиссияны 
къауумуна  «Справедливая Россия» политика пар-
тияны Къабарты-Малкъар Республикада регион 
бёлюмю кёргюзтгенди.

2.Бу бегимни асламлы информация органлада 
басмаларгъа эмда Къабарты-Малкъар Республи-
каны Айырыу комиссиясыны Интернет-сайтына 
салыргъа.

Айырыу комиссияны Председатели                      В.М.ГЕШЕВ
Айырыу комиссияны    Секретары                        АТМЫРЗАЛАНЫ И.А.

Гуанов Хасанби Питуевични  Бахсан шахар территориялы айырыу комиссияны 
къол кётюрюрге эркинлиги болгъан членинден эркин этиуню юсюнден

Къабарты-Малкъар Республиканы Айырыу комиссиясыны

«Россей Федерацияны гражданларыны айырыу 
эркинликлерини бла референдумгъа къаты-
шыргъа эркинликлерини баш гарантияларыны 
юсюнден» 2002 жылда 12-чи июньда 67-ФЗ но-
мерли Федеральный законну  29-чу статьясына, 
«Къабарты-Малкъар Республиканы Айырыу ко-
миссиясыны юсюнден» Къабарты-Малкъар Ре-
спубликаны 2003 жылда 18-чи февральда чыгъа-
рылгъан 23-РЗ номерли Законуну 2-чи статьясыны 
«е» пунктуна, «Къабарты-Малкъар Республикада 
территориялы айырыу комиссияланы юсюнден» 
Къабарты-Малкъар Республиканы 2003 жылда 
8-чи январьда чыгъарылгъан 1-РЗ номерли Зако-
нуну 4-чю статьясыны  2-чи кесегини «а» пунктуна 
тийишлиликде Къабарты-Малкъар Республиканы 
Айырыу комиссиясы бегим этеди:

1.«Справедливая Россия» политика партияны 
Къабарты-Малкъар Республикада регион бё-
люмю кёргюзтген Гуанов Хасанби Питуевични 
Бахсан шахар территориялы айырыу комиссияны 
къол кётюрюрге эркинлиги болгъан членинден 
эркин этерге. 

2.Бахсан шахар территориялы айырыу комис-
сияда бош жерге кандидатланы кёргюзтюу баш-
ланнганыны юсюнден билдирирге.

3.Къабарты-Малкъар Республиканы Айырыу 
комиссиясыны информация билдириуюню тек-
стин къабыл кёрюрге (ол бу бегимге къошулады).

4.Бу бегимни асламлы информация органлада 
басмаларгъа эмда Къабарты-Малкъар Республи-
каны Айырыу комиссиясыны Интернет-сайтына 
салыргъа.

  Къошакъ
Къабарты-Малкъар Республиканы Айырыу комиссиясыны 2012 жылда 25-чи 

январьда чыгъарылгъан 24/5-5-чи номерли бегими бла къабыл кёрюлгенди

Бахсан шахар территориялы айырыу комиссияны къол кётюрюрге эркинлиги 
болгъанын членине кандидатураланы кёргюзтюу башланнганыны 

юсюнден информация билдириу

миссиясы  Бахсан шахар территориялы айырыу 
комиссияны къол кётюрюрге эркинлиги болгъан 
членине кандидатураланы кёргюзтюу башланн-
ганыны юсюнден  билдиреди.

Документле бу билдириу басмаланнган кюнден 
башлап 5 кюнню ичинде бу адрес бла алынадыла: 
КъМР, Нальчик ш., Ленин пр., 27-чи юй, 151-чи 
каб.

Сорлукълары болгъанла бу телефон номерле 
бла сёлешсинле:47-64-42,40-26-88. 

Къабарты-Малкъар Республиканы Айырыу комиссиясы

Астраханьны кардиологлары 
сынауларын айтхандыла

Илму докладыны аллында 
Анатолий Анатольевич жюре-
клери, къан тамырлары да осал 
болуп ауругъанла алгъын Мо-
сквагъа, Новосибирскеге, башха 
шахарлагъа барып, кеслерине 
алай къаратып тургъанларын 
белгилегенди. Жылдан-жылгъа 
бу ауруула да тюрлене, аладан 
къыйналгъанла да кёп бола бар-
гъанларын да чертгенди. Аланы 
хар ючюнчюсю жюрекни ише-
мия аурууундан къыйналгъанын 
айтханды. Хар экинчиси уа къан 
жюрюу системасы осал болгъа-
ныны хатасындан ёледи, дегенди.

Аллай болумну кёре, Астра-
ханьны врачлары алгъын этил-
меген операцияланы этип баш-

Залда олтургъанла.

мында билимли врачла къарап 
жибергенлерин белгилегенди. 
Саусузланы арасында ауруулары 
асыры озуп, алагъа клиникада не 
болушлукъ этилирге тийишлисин 
окъуна билмегенле, кеслерини 
республикаларында, шахар-
ларында врачладан керекли 
документлени, бош анализлени 
окъуна келтирмегенле кёп тюбе-
генлерине да жарсыгъанды. Ол а 
врачлагъа саусузгъа заманында 
болушлукъ этиуге чырмау бол-
гъанын къаты айтханды. Залда 
терапевтле бар эселе, ала бю-
тюнда эс бурсала сюерик эдим 
тийишли анализле бла байламлы 
проблемагъа, дегенди.

Саусузгъа багъа туруп, психо-
логия жаны бла болушлукъ этиу 
да уллу магъананы тутханын, 
алагъа дарманла неда бичакъ 
бла болушургъа онг боллугъун, 
диагнозну тюз салыу кёп пробле-
ма кетергенин докладчыла бары-
сы да чертгендиле. Белгиленнген 
чырмаулагъа уллу кёллю болмай, 
ала не къадар профессионалла-
ча ишлеселе, пациентле алагъа 
ол къадар ыразы боллукъларын 
коллегаларына дагъыда къайта-
рып эсгертгендиле.

МОКЪАЛАНЫ Зухура.
Суратланы ХОЛАЛАНЫ 

Марзият алгъанды. 

Сабийле ток ёчюлгени ючюн 
ёлгендиле деген хапарла терс 
болгъанларын чертгенди пре-
мьер. Токну 6-чы январьда 
ёчюлтгендиле, алай ол кюн бир 
зат да болмагъанды. Биринчи 
сабий 3-чю январьда ауушханн 
эди, экинчиси уа 7-чи январьда, 
алай ол, ёпкелени ишлетген 
аппаратны хайырланмай,  кеси 
солуй эди. «Бу кезиуде больни-
цада 58 къагъанакъны жанларын 
сакълагъандыла врачла. Ала 
республиканы битеу районларын-
дан да келтирилген эдиле. Ол се-
гиз сабий да аналары жашагъан 
жерледе больницалада ёлселе 
эдиле, быллай бир къаугъа бол-
май,  эсленмей да къаллыкъ бо-
лур эди», - дегенди Иван Гертер.

Комиссияны члени, Саулукъ 
сакълау министерствону   бё-
люмюню  таматасы Юлия Шо-
генова билдиргеннге кёре уа, 

Врачла къолдан келгенни 
этгенлери тохташдырылгъанды

Ахыры. Аллы 1-чи бетдеди. хар сабийни, ананы да саулугъу 
бла байламлы битеу документле 
жыйышдырылгъандыла. Ала-
дан ачыкъланнганыча, балала 
барысы да болжалдан алгъа 
туугъандыла. Аналаны бирлери, 
врачла айтханнга да къарамай, 
ауурлукълары болгъан заманда 
больницагъа жатаргъа унамагъ-
андыла. 

Юлия Шогенова дагъыда ёлген 
сабийледен бири 15-жыллыкъ 
болгъаныны, ол онкологиядан 
ауругъаныны  юсюнден да бил-
диргенди. «Электричество ёчюл-
ген кюнден сора ёлген   алты 
сабийден ёпкелени ишлетген ап-
паратха бешиси къошулуп эдиле.  
Оборудованияны хар бирини да  
кесини аккумулятору барды. Алай 
бириники ишлемей къалгъан-
ды, болсада сабийге болушлукъ 
къол бла ишлеген аппарат бла 
этилгенди. Документледен ачыкъ-
ланнганыча, сабийле, бууулуп, 
солуулары жетмей ауушханла-

рына шагъатлыкъ этген шартла 
жокъдула,  аланы къанларында 
кислород керекли тенгли бир 
эди», - дегенди.  

КъМР-ни саулукъ сакълау мини-
стрини орунбасары Аслан Орта-
нов  медсестраладан тарыгъыула 
бла байламлы тинтиуле барды-
рылгъанын билдиргенди. Ол 
айтханыча, КъМР-ни Башчысыны 
буйругъу бла сабий клиника боль-
ницаны реанимация бёлюмюнде 
видеокамерала салынырыкъды-
ла. Мониторла уа анала тургъан 
залгъа чыгъарыллыкъдыла. Алай 
бла ала сабийлери не халда бол-
гъанларын кёрюп турлукъдула. 
Дагъыда больницада психолог да 
ишлерикди, ол аналагъа керекли 
болушлукъ этерикди.

КъМР-ни Жамауат палатасыны 
комиссиясыны башчысы - аллер-
гия ауруулагъа бакъгъан респу-
бликалы больницаны баш врачы 
Хутуйланы Светлана бу къужур 
ишге бек жарсыгъанын айт-

ханды. «Мен Саулукъ сакълау 
министерствода бардырылгъан 
тинтиулеге къатышханма. Мени 
къолумда сабийлени диагноз-
ларыны тизмеси барды. Аладан 
хар бирини да бек къыйын 2-3 
аурууу болгъанды. Врачла къол-
ларындан келгенни этгендиле», 
- дегенди.

Тюбешиуню ахырында Иван 
Гертер жууукъ кюнледе боль-
ницагъа жангы оборудование 
келтириллигин билдиргенди. 
Саулукъ сакълау министерство-
ну бёлюмюню башчысы Инна 
Гукехова уа тиширыуланы сау-
лукъларына сакъ болургъа, ана 
болургъа хазырланнган кезиуде 
заманында врачлагъа барыр-
гъа, аланы айтханларын этерге 
чакъыргъанды. 

Комиссияны членлери журна-
листлени сорууларына жууапла 
да бергендиле.

ТИКАЛАНЫ Фатима.

Онгдан солгъа: Анатолий Не-
чипоренко Нодар Шардановха 
китапны береди.

кеслерине къаратыр ючюн, тиз-
меледе заманлары жетгинчи дери 
сакълагъанларыды. Ол а аланы 
саулукъларын бютюнда осалгъа 
айландыргъанды. Нальчикде 
рентген эм тестирование кабинет 
ачаргъа онг чыкъгъаны уа был-
лай проблемаланы азайтыргъа 
боллукъду. 

Анатолий Анатольевич аланы 
клиникалары бир кюнню ичинде 
ачыкъ жюрекге тёрт операция 
этгенин, бир жылны ичинде алты 
мингнге жууукъ саусуз болгъанын 
ангылатханды. Озгъан жылда уа 
ала эндопротезирование аорты 
деген эки операция бардыргъан-
ларын да билдиргенди. Аллай 
жангы атламла саусузлагъа ыша-
ныулукъ, врачлагъа да усталыкъ 
къошханларын белгилегенди.

ангыларгъа керекбиз. Саусузла 
операция столда ёлюп къалмаз 
ючюн а, бизге заманында тю-
шерге тийишлидиле. Алай бла 
бизни клиникада 2009 жылда 
2174 адамдан  отузу, 2010 жылда 
4300 саусуздан  къыркъ сегизи, 
2011 жылда уа 4971 пациентден 
да къыркъ ючюсю операцияны 
кезиуюнде ёлгендиле. 

Барыбыз да ангыларгъа ке-
рекбиз, жюрегине операция этиу 
болушмазлыкъ саусузла болгъан-
дыла, бардыла эм боллукъдула. 
Ма алагъа къалай бла болушу-
ругъубузну жолларын излерге 
керекбиз. Дарманланы огъесе 
башха тюрлю затнымы сайлайбыз, 
ол диагнозгъа кёреди. Бек башы 
уа ишибизни – ёлгенлени санын 
не къадар аз этиудю. Аны себепли 
2010 жылда бизни клиникада жан-
гы проект жашауда бардырылып 
башлагъанды, энди ол кесини 
хайырын берирге керекди.  

Клиниканы сабийлеге къарагъ-
ан бёлюмюню юсюнден айта, ол 
бюгюнлюкде аланы жюреклерине 
операция этиуню саны ёсе бар-
гъанын билдиргенди. Болсада 
ачыкъ жюрекде операция этиу 
азайгъанын белгилеп, сабийлени 
жюреклерине спиральгъа ушагъ-
ан гитче имплантант салыннганын 
ангылатып, 2010 жылда аладан 
онжетисине аллай болушлукъ 
этилгенин айтханды.

Ольга Кондратьева уа бизни ре-
гионда алагъа келген пациентлеге 

А.Нечипоренко билдиргеннге 
кёре, шёндю клиникагъа келген 
пациентлени саны да ёсгенди. 
Сёз ючюн, 2009 жылда Къабарты-
Малкъардан эки саусуз болгъан 
эсе, 2011 жылда уа Астрахань-
дагъы арагъа мындан 292 адам 
баргъанды. 

Докладчы врачланы ачыкъ сё-
леширге чакъыргъанды. Алай бла 
хар бу клиникагъа жюреги ауруп 
келген саппа-сау болуп кетмеге-
нин да ангылатханды. Къолундан 
келгенни аямагъанлыкъгъа, врач 
Аллах тюйюлдю, аны барыбыз да 

лагъанларын да билдиргенди 
докладчы. Шёндю алада коро-
нарное шунтирование тынгылы 
даражадады. Алай бла бу кли-
ника Россейде быллай клини-
каланы арасында бек игилени 
онусуну санына киреди. Башхача 
айтханда, ол тёртюнчю жердеди.

Жюрекде коронарный ауру-
улары болгъанлагъа бакъгъан 
клиникала да кёп бола баргъан-
ларын айтханды. Ол а быллай 
саусузланы кёплюгюнденди. 
Андан сора да, проблема – ала 

Мал къышлатыу

куланы Исмайыл айтханнга кёре, 
быйыл, кредит ахча алып, ийне-
клени санын кёбейтирге, дейдиле. 
Башында айтханыбызча, фермер-
ле 300 гектар жерни да жаратады-
ла. Ол сабанлагъа кюз артында 
будай урлукъ сепген эдиле. Шён-
дю ёсгенине кёре, къургъакълыкъ 
къысып, хата чыкъмаса, ахшы 
тирлик алынырыкъды.  

Мында мал ашланы къайгъы-
сын алгъадан окъуна этгендиле. 
Аланы хар тюрлюсю жетишеди. 
Къысхасы, малла къышдан ап-

чымай, къоранч болмай чыгъа-
рыкъдыла. 

Атакку улугъа Баллиланы Та-
хир, Асанланы Азамат да биле-
клик этгенлей турадыла. Жашла, 
бир бирлерин алышындыра, 
юйлеринде жумушларын тамам-
ларгъа да онг табадыла. 

Фермер мюлкню таматасы 
Асанланы Магомет малчыланы 
бир затдан да керекли этмей-
ди. Аланы тургъан жерлери 
жылыды, аш-суулары да эркин-
ди. Малчылагъа энди хамам 
ачаргъа деп турады. Алайды 
да, бу мюлкде жылдан-жыл-
гъа хал игиленеди. Андан айта 
болурла: «Къош да бара-бара 
тюзеледи»,-деп.

МАМАЙЛАНЫ Алий.

Бюгюнлюкде Элбрус районда 
жынгы производствола ачылмагъ-
анларыны, болгъанлары да толу 
кючлери бла  ишлемегенлерини 
хатасындан кючюнге-къарыуунга, 
билиминге кёре иш тапхан алай 
тынч тюйюлдю. Озгъан жылда 
аллай тилекле бла иш бла жал-
чытыучу службагъа 2449 адам 
келгенди. Аланы санында тиши-
рыула бла жаш тёлю кёп болгъан-
дыла. Ишсиз гражданла алгъын 
жарашдырыучу производствону 
предприятияларында, къурулуш 
комплексде, транспортда, связьда 
эм башха жерледе ишлеп тургъан 
эдиле. 

-Урунууну рыногунда болумну 
жумушатыр ючюн, бош ишчи 
жерлени (вакансияланы) юсюн-
ден информацияланы дайым 
да жыйгъанлай турабыз. Иш бе-
риучюле бла ышаннгылы бай-
ламлыкъла тохташдыргъанбыз, 
вакансияланы  ярмаркаларын  
бардырабыз,-дегенди бизге халкъ-
ны иш бла жалчытыучу араны 
директору Османланы Лариса.-
Заявкалагъа кёре къонакъ юйню 
администратору, горничная, офи-
циант, повар, водитель, газосвар-
щик, автотранспорт средстволагъа 
ремонт этиучю  слесарь, электрик, 
къалауур деген ишлеге сурам ар-
тыгъыракъда уллуду. Алай бизге 
келген барысы да бир аууздан 
излемейдиле ол ишлени. 

2011 жылда  иш бла жалчытыучу 

ИШ БЛА ЖАЛЧЫТЫУ

Тюрлю-тюрлю амалланы хайырлана
службаны болушлугъу бла асла-
мында болжаллы  ишчи жерлени 
1290 адам алгъандыла, ол а аны 
аллындагъы жыл бла  тенглешдир-
генде 400-ге жууукъ адамгъа кёпдю. 
Предприятияла эм организацияла 
бла жамауат ишлени къурауну 
юсюнден келишим этилип, ары 157 
ишсиз гражданла жиберилген эди-
ле, аланы саны артда ёсген да 
этгенди. Баш жамауат ишле была 
болгъандыла: контролёр, болуш-
лукъчу ишчи (подсобник), сатыучу, 
страховой агент, эсепчи, тийрени 
тазалаучу, къалауур. 

Башланнган эм орта билим берген 
учреждениялада окъуп бошап, иш 
излерге биринчи кере келгенлени 
болжаллы ишлеге тохташдырыу 
къуралгъан эди. Алгъынча, акъыл-
балыкъ болмагъан гражданланы 
каникулларында эм окъуудан бош 
заманларында ишге салыугъа уллу 
эс бурулгъанлай тургъанды. Битеу да 
739 сабий ишлегенди эм аланы хар 
бирини хакъы 1275 сом болгъанды. 

Билим берген учрежденияланы 
бошагъанлагъа иш сынау жыйыш-
дырыр муратда стажировка барды-
рылгъан эди. Бир къауум предпри-
ятияла эм организацияла бла отуз 
тёрт келишим этилип, ишге отуз 
беш жаш адам салыннганды. Ала 
бухгалтер, дизайнер, фельдшер, ме-
дицина сестра, ЭВМ-ни оператору, 
социальный ишчи дегенча эм башха 
усталыкълагъа юйреннгендиле. 

Халкъны иш бла жалчытыучу 

ара ишсиз гражданланы предпри-
ниматель ишге къатышдырыргъа 
дайым да  итиннгенлей турады. 
Ол бизнес-планланы хазырларгъа 
болушады, норматив документле 
береди,адамланы кеслерини энчи 
ишлерин ачар ючюн, иш уста-
лыкъларын кётюрюрге окъургъа 
жибереди, предпринимательча 
регистрация этилгенлеге финанс 
болушлукъ береди. 

Озгъан жылда 230 адам 13 мил-
лион 524 минг сом багъасы субси-
дияла алгъандыла. Гражданланы 
иги кесеги эл мюлк ишле бла  
кюрешип башлагъандыла, кёпле 
жарашдырыучу производствола 
ачхандыла, автотранспорт сред-
стволагъа, юй техникагъа ремонт 
этип тебирегендиле эм башха  тюр-
лю жумушланы тамамлайдыла. 

Сёз ючюн, Будайланы Зульфия, 
субсидия къоллу болуп, ишге  ке-
рекли затланы  сатып алып, шёндю 
косметика жумушла этеди. Ната-
лья Колесова «Альфа» деген ком-
пьютер кружок  къурагъанды эм са-
бийлеге къошакъ билим бериу бла 
кюрешеди. Байчеккуланы Башир 
темир изделияла чыгъаргъан про-
изводство ачханды.  Батырбекланы 
Танзиля уа трикотаж изделияла 
эшген производствону. Ётмек эм 
ундан этилген кондитер издели-
яланы Эфендиланы Елизавета 
этеди эм аланы Огъары Бахсан 
элде сатады. Юй къанатчылыкъ 
бла уа Махийланы Разият кюреше-

ди.  Алийланы Хаким а халкъгъа 
транспорт жумушла этеди. 

Ишсиз гражданланы психоло-
гия жаны бла кёллендирген къы-
рал жумушла да этилип тургъан-
дыла. Аладан асламысы «Ишсиз 
гражданлагъа энчи ишлерин 
ачаргъа болушуу» деген про-
граммагъа къатышхандыла. Алай 
этерге ала финанс болушлукъ 
алгъандыла эм тюрлю-тюрлю иш 
усталыкъла жаны бла професси-
онал окъууну ётгендиле. 

Гражданланы асламысы тюр-
лю-тюрлю сылтаула бла пред-
приниматель иш бла кюреширге 
сюймейди. Ала  берилген вакан-
сиялагъа бюсюремейдиле. Аны 
бла байламлы озгъан жылда 
1472 адам  тохташдырылгъан 
низамгъа кёре, ишсизлеге сана-
лып, эсепге алыннгандыла. Ала 
уа арагъа иш излеп келгенлени 
битеулю ишсизлени саныны ал-
тмышдан кёбюрек процентин 
тутадыла. 

Элбрус районда урунууну ры-
ногунда болумну игилениригин 
«Каббалкгипс» ачыкъ акционер 
общество жангыдан ишлеп баш-
ларыгъы бла байламлы этедиле, 
бусагъатда анда производствону 
толусунлай жангыртыу ишле къы-
стау бардырыла турадыла. Башха 
производстволаны ачыу жаны бла 
да кёп ахшы  муратла бардыла.

ТЕМИРЛАНЫ Анатолий.


